
Rydym yn croesawu derbyn gohebiaeth yn Gymraeg.  Byddwn yn ateb gohebiaeth a dderbynnir yn Gymraeg yn Gymraeg ac ni fydd 
gohebu yn Gymraeg yn arwain at oedi.  
 
We welcome receiving correspondence in Welsh.  Any correspondence received in Welsh will be answered in Welsh and corresponding 
in Welsh will not lead to a delay in responding.   

 
Eich cyf/Your ref  
Ein cyf/Our ref  

Cadeirydd y Pwyllgor Diwylliant, Cyfathrebu, y Gymraeg,  
Chwaraeon a Chysylltiadau Rhyngwladol 
 
Delyth.jewell@senedd.cymru  

 
                   24 Mai 2023 
 
Annwyl Gadeirydd 
 
Yn ystod fy ymddangosiad diweddar gerbron y Pwyllgor ar 10 Mai 2023, cytunais i ddarparu 
rhywfaint o wybodaeth ychwanegol. Gweler isod. 
 
Masnach a buddsoddi rhwng Cymru ac Iwerddon    
 
Mewnfuddsoddiad 
Yn ôl data diweddaraf y Swyddfa Ystadegau Gwladol, mae tua 90 o gwmnïau sy’n eiddo i 
Iwerddon yng Nghymru, gan gyflogi ychydig o dan 6,400 o bobl. Mae cwmnïau sy’n eiddo i 
Iwerddon yng Nghymru yn cynnwys Eurocaps, Kepak, Kingspan, Nolan Transport a 
Williams Medical Supplies. 
 
Iwerddon yw ein 7fed buddsoddwr mewnol mwyaf gyda mwy na 30 o fuddsoddiadau wedi 
digwydd yn ystod y deng mlynedd diwethaf.  
 
Ym mis Cymru 2022, cyhoeddodd DP Energy, wedi’i leoli yn Cork, ei fod wedi agor ei 
bencadlys yn y DU yn Noc Penfro. Mae’n werth nodi bod y cwmni’n cydnabod yn 
gyhoeddus y polisïau cefnogol gan Lywodraeth Cymru i gyflawni targedau sero net ac, yn 
benodol, ein cefnogaeth i ynni adnewyddadwy morol.  
 
Allforion 
Yn 2022, roedd allforion nwyddau o Gymru i Iwerddon yn werth tua £3.0 biliwn. Roedd hyn 
yn cynrychioli tua 14.4 y cant o allforion nwyddau Cymru, a golygai mai Iwerddon oedd ail 
farchnad allforion fwyaf Cymru. O ran cyd-destun, UDA yw ein marchnad allforio fwyaf ac 
mae’n werth ychydig o dan £3.4 biliwn. Yn 2021, roedd allforion Cymru i Iwerddon yn werth 
£1.7 biliwn (11.4% o allforion Cymru a’n trydydd marchnad allforio fwyaf). 
 
Yn 2022, y 5 cynnyrch a allforiwyd fwyaf o Gymru i Iwerddon oedd: 
1. Petroliwm, cynhyrchion petroliwm a deunyddiau cysylltiedig (£2 biliwn) 
2. Peiriannau ac offer cynhyrchu pŵer (£178.8 miliwn) 

3. Haearn a dur (£156.4 miliwn) 
4. Papur, bwrdd papur (£58.3 miliwn) 
5. Metel (£52.7 miliwn) 
 
Mae gwerth allforion nwyddau i Iwerddon, fel nifer o farchnadoedd pwysicaf Cymru, wedi 
bod yn anwadal dros y blynyddoedd diwethaf.  Ar ôl gostyngiad rhwng 2019 a 2020, a 
ddigwyddodd yn bennaf oherwydd effaith pandemig Covid-19, mae gwerth allforion 
nwyddau wedi gwella y tu hwnt i lefelau a welwyd cyn y pandemig ers hynny. Fodd bynnag, 
mae data diweddar yn awgrymu bod chwyddiant yn chwarae rhan, gyda phwysau 
chwyddiant yn gwthio pris cynhyrchion i fyny, gan achosi i werth allforion gynyddu ar raddfa 
gyflymach o’i gymharu â maint yr allforion.  Mae hyn yn arbennig o gyffredin o fewn y sector 
petroliwm, gyda gwerth allforion petroliwm o Gymru i Iwerddon yn cynyddu’n sydyn, tra bod 
y cyfaint yn tyfu, ond ar gyfradd arafach. 
 
Mae Llywodraeth Cymru wedi cynnal teithiau masnach i Iwerddon yn rheolaidd, gyda’r 
diweddaraf yn cael ei gynnal ym mis Cymru 2023 i gyd-fynd â Dydd Gŵyl Dewi ac ymweliad 
gan Weinidog y Gymraeg ac Addysg.   
 
Mewnforion 
Yn 2022, fe wnaeth Cymru fewnforio gwerth £677.9 miliwn o nwyddau o Iwerddon.  
 
Yn 2022, y 5 cynnyrch a fewnforiwyd fwyaf oedd: 
1. Cerrynt trydan (£196.5 miliwn) 
2. Peiriannau ac offer cynhyrchu pŵer (£119.8 miliwn) 
3. Cig a pharatoadau cig (£112.3 miliwn) 
4. Petroliwm, cynhyrchion petroliwm a deunyddiau cysylltiedig (£72.5 miliwn) 
5. Offer trafnidiaeth eraill (£23.5 miliwn) 
 
Llythyr at Lywydd y Comisiwn Ewropeaidd 
 
Cytunais i ddarparu mwy o wybodaeth am y llythyru rhyngof i ac Ursula von der Leyen; ac 
atodir y llythyrau ar wahân (yn Cymru yn unig). Fodd bynnag, rwy’n gofyn ichi beidio 
cyhoeddi’r llythyrau na’u gwneud yn gyhoeddus mewn unrhyw ffordd er mwyn cynnal hyder 
yr UE yn ein perthynas barhaus.   
 
Ymweliad gan Ddirprwyaeth Amgueddfa Qatari 
 
Gallaf gadarnhau bod y trefniadau yn mynd ymlaen yn dda ar gyfer yr ymweliad â Chymru 
gan ddirprwyaeth o’r Amgueddfa Gelf Islamaidd. Mae’r ddirprwyaeth yn ymweld â Chymru 
yr wythnos hon a bydd yn teithio i safleoedd yr amgueddfa ledled Cymru, gan gynnwys Sain 
Ffagan a Blaenafon. Rwyf wedi gofyn i swyddogion weithio gyda’r ddirprwyaeth i weld a oes 
modd cael cyfarfod gyda’r Pwyllgor. Bydd swyddogion yn cysylltu â Chlerc y Pwyllgor yn 
uniongyrchol.    
 
 

Yn gywir 

 
 

MARK DRAKEFORD 
 


